
Euskadiko garapenerako gobernuz kanpoko
erakundeen (GGKE) kolektibo bat gara, eta
justizia globalaren alde egiten dugu lan hona-
ko hauen bitartez, besteak beste: garapenera-
ko lankidetza; gizartea eraldatzeko hezkuntza;
ekintza humanitarioa; genero-ekitatea, baina
lankidetza feminista helburu duena; bakea eta
giza eskubideen sustapena; eta giza garapen
jasangarria.

Sare hau 1988an jaio zen, 11 erakunde funda-
tzaileren eskutik. Egun, 84 GGKEz dago osatuta;
hortaz, sektorearen isla argia gara, eta GGKE-en
eta gizartearen proposamenak, interesak eta

balioak ordezkatzen ditugu, administrazio publi-
koen, beste erakundeen eta herritarren aurrean.

Gaur egungo sistema kapitalista, heteropa-
triarkal, arrazista eta kolonialak pobrezia, des-
berdintasunak, injustizia eta giza eskubideen
urratze larriak eragiten ditu, gure inguruan eta
munduko beste hainbat tokitan. Hori egiten du,
hain zuzen ere, elementu ugarik eragiten diote-
lako guztiz elkarrekin erlazionatuta eta globali-
zatuta dagoen mundu batean. Horregatik, uste
dugu gaur egungo arazoak eta erronkak globa-
lak direla eta, beraz, konponbideek ere hedadu-
ra bera lortu behar dutela.

Sare sozial hauen bidez ere izan dezakezu gure

Euskadiko GGKE-en Koordinakundean lan
egiten dugu justizia globalaren alde, pobrezia
eta desberdintasunak eragiten dituzten kausak
gainditzen laguntzeko, eta pertsona ororentzat
bidezkoagoa den mundua sortzen laguntzeko;
horrela, pertsonen bizitzak eta duintasuna er-
digunean jarriko ditugu. Eraldaketa sozialean
ere laguntzen dugu, eta herritarrengan kon-
tzientzia kritikoa eta solidarioa sortzen dugu.

Giza garapen jasangarriaren eta ingurumenaren
zaintzaren ikuspegitik jarduten dugu, baina natu-
raren eskubideen ikuspuntu berritzailea helburu
izanda. Genero-ekitatearekiko eta ikuspegi femi-
nistarekiko konpromiso irmoa daukagu, gainera,
eta horietan gehiago sakontzeko asmoa dauka-
gu. Horrekin batera, eta helburu horietan aurrera
egiteko, Genero-politika daukagu (berrikuste-
eta eguneratze-prozesuan).

Hauek dira gure erakundearen lehentasunezko
helburuak:

Kalitatezko garapenerako lankidetza-politika
sustatzea eta bermatzea, erakunde publiko, pri-
batu eta bazkide diren GGKE-etan oinarritua eta
egonkortua.

Jarduerak koordinatzea, esku-hartze egokiak
eta eraginkorrak lortzeko, bazkide diren erakun-
deen lankidetzaren eta elkarrizketaren bitartez.

GGKEak beren lanean laguntzea, beren jarduke-
tak eta gaitasun politiko eta teknikoak indartzea, eta
aliantzak erraztea, beren baliabideak kolektiboaren
zerbitzuan jarriz, eta alderantziz.

Kontzientzia kritikoa eratzen laguntzea, justizia
globala, giza eskubideak eta berdintasuna nagu-
situ daitezen.

Hori guztia lortzeko, herritarren parte-hartzea
errazten dugu, baita eztabaida kritikoa ere gure
garapen-ereduak pobreziarekin eta berdintasun
ezarekin duen harremanaren inguruan. Halaber,
elkartu, eztabaidatu eta taldean jarduteko gu-
neak ahalbidetzen ditugu, bazkide diren GGKE
eta eraldatzeko helburuak partekatzen dituzten
beste plataforma, sare eta mugimendu sozialen
artean komunean dituzten jarrera eta irizpideak
adosteko.

Gure ustez, nazioarteko lankidetza da Euskaditik
pobretutako herrialdeekin eta egoera zaurgarrie-
netan dauden kolektiboekin batera egiten dugun
lan horizontala, giza garapena eragozten duten
oztopoak ezabatzeko. Uste dugu solidaritatean,
elkarrekikotasunean eta interes ezan oinarritzen
den prozesua dela, bestelako interes ekonomi-

korik gabe. Ikuspuntu sinplista edo eurozen-
tristen aurrean, garapen are barneratzaileagoa
sustatzen dugu. Garapen horren arabera aitor-
tzen da, besteak beste, aniztasunak planeta
eta gizarteak aberastu, eta giza eskubideak
indartzen dituela.

Gainera, uste dugu lankidetza dela funtsezko
tresna pertsonen eta herrialdeen garapena zail-
tzen dituzten mekanismoei buruz hezteko, sen-
tsibilizatzeko eta kontzientziatzeko. Horregatik,
beharrezko palanka da gizarte zibil antolatua,
giza eskubideekiko konprometitua eta kontzien-
tziatua, —eta, beraz, libreagoa-, batetik, gizar-
tearen eraldatzea aktiba dezan eta, bestetik,
munduko desorekak ezabatzeko eraginkorrak
diren neurriak eska ditzan.

Euskadiko GGKE-en Koordinakundeak, era be-
rean, kolektibo hau osatzen duten erakundeen
ekintzak gidatzen dituzten balioak islatzen ditu.
Horregatik iruditzen zaigu garrantzitsua, bes-
teak beste, demokrazia, parte-hartzea, inde-
pendentzia, askatasuna, gardentasuna, kohe-
rentzia eta genero-ekitatea sustatzea. Azkenik,
pobrezia, desberdintasunak eta bazterkeria
ezabatzeko borroka horretan, munduan dauden
beste hainbat talde sozialek bezala, gurea egi-
ten dugu beste mundu bat posible da goiburua,
baita inor atzean ez uztearen borondatea ere.

Bazkide diren GGKE-ek osatzen dute Batzar
Orokorra, eta gutxienez urtean behin biltzen da
irizpide eta jardute-ildo nagusiak definitzeko.
Goreneko gobernu-organoa da, eta, beste hain-
bat eginkizunen artean, hainbat nazioarteko gu-
neetan ordezkatzen dituzten karguak hautatzen

dira bertan. Euskadiko GGKE-en Koordinakun-
deak Euskadiko lurralde historiko bakoitzean or-
dezkaritza bat du, eta bertan, lurraldean egoitza
daukaten GGKE-ek hartzen dute parte. Ordez-
karitza bakoitzaren organo operatiboa Lurralde
Batzarra da.

Gobernu Batzordea GGKE bazkideen talde
mugatu batek osatzen du. Erakundearen orga-
no exekutiboa da, eta jarduerak programatzen
eta zuzentzen ditu, Batzar Orokorrak zehaztuta-
koaren arabera. Lan-taldeak GGKE-ek osatzen
dituzte, eta hainbat arlotan egiten dute lan ko-
lektiboarentzat. Arabako, Bizkaiko eta Gipuz-
koako ordezkaritzetan, eta talde teknikoaren
laguntzarekin, aipatutako guneetan hartutako
erabakiak gauzatzen dira, eta informazio- eta
aholkularitza-zerbitzuak eskaintzen dizkiegu
GGKE-ei, erakundeei, euskal lankidetzaren
agenteei eta herritarrei.

Euskadiko GGKE-en Koordinakundeak eta era-
kunde bazkideek jokabide-kode komun baten
barruan jarduten dugu. Jokabide-kode horrek
gure lana gidatu behar duten printzipioak eta
balioak jasotzen ditu, baita partekatutako gar-
dentasunerako eta gobernatze onerako estan-
darrak ere.

1999tik, Espainiako Garapenerako erakundeen
Koordinakundearen parte gara. 2009an, Eusko
Jaurlaritzak Ignacio Ellacuria saria eman zigun,
gure ibilbidearen aitorpen. Euskararekin dugun
konpromisoaren erakusle, Araban eta Bizkaian
Euskararen bidean ziurtagiria daukagu, eta Gi-
puzkoan, Zerbitzua euskaraz, biak Bai Euskara-
ri elkarteak emanak.

Gure eta
honetan, 2021eko gure lana €zagutu dezakezu.



https://www.ongdeuskadi.org/eu/coordinadora/codigo.php
https://www.ongdeuskadi.org/eu/coordinadora/documentacion.php?categoria=2
https://www.youtube.com/user/ONGDEuskadi
https://twitter.com/ONGDeuskadi
https://www.instagram.com/ongdeuskadi/
https://www.youtube.com/user/ONGDEuskadi
http://www.ivoox.com/podcast-podcast-coordinadora-ongd-euskadi_sq_f1131297_1.html
https://vimeo.com/ongdeuskadi

@ @ @ @ @ < 7 > Gure ekimenak


https://twitter.com/ONGDeuskadi
https://www.instagram.com/ongdeuskadi/
https://www.youtube.com/user/ONGDEuskadi
http://www.ivoox.com/podcast-podcast-coordinadora-ongd-euskadi_sq_f1131297_1.html
https://vimeo.com/ongdeuskadi

Generoa

Gure jardun guztian zeharka genero-ikuspegia
bermatuta dagoela zaintzen dugu, arlo hori lan-
tzen dugu erakunde publikoekin, eta laguntza
eta prestakuntza ematen diegu esparru horre-
tan GGKE-ei eta beste eragile sozial batzuei.
Hona hemen guk gauzatutako zenbait jarduera:

—_Erakundearen planifikazio estrategiko berrian,
genero-ikuspegian oinarritutako  lankidetzatik
lankidetza feministara pixkanaka igarotzearen
alde egin dugu. Paradigma horrek arreta jartzea
ahalbidetzen du, besteak beste, sektore anitze-
ko diskriminazioan, deskolonizazioan eta gober-
nuen nazioarteko jarduketa-estrategietan, bai eta
sektorean sortzen ari diren eztabaidetan ere.

— Gure Genero-politikari jarraipena egin
diogu, eta bete dadin zaindu dugu. Gainera,
onetsi zenetik bederatzi urte pasa direnez,
ebaluatzea eta, egokia balitz, eguneratzea
erabaki dugu. Horretarako genero-diagnosti-
koa egin dugu Oreka aholkularitza-zerbitzua-
ren laguntzarekin. Helburua gure politiketan,
jardunbideetan eta ideietan genero-ekitatea
bermatzea izan da, erakundearen analisirako
eta ikasketarako prozesu parte-hartzaile baten
bidez. Horretarako dokumentu-analisia egin
dugu, banakako elkarrizketak egin ditugu, era-
kundeei bideratutako galdetegia sortu dugu,
hiru tailer tematiko egin ditugu gure sareko
hainbat gunetan parte hartzen duten GGKE-ekin,
eta bi foku-talde eta bi talde-elkarrizketa antolatu
ditugu. Prozesu horretan guztian zehar talde
eragile bat eta jarraipen-batzorde bat egon
dira lanean.

— Gure erakundearen Sexu-jazarpeneko eta
sexuan eta sexu-orientazioan oinarritutako jazar-
peneko egoeretan prebentzioa lantzeko eta esku
hartzeko protokoloa bete dugu, eta koordinazio-
-guneak sortu ditugu GGKE-etan nola ezarri den
aztertzeko, bai eta ezagutarazteko ere. Tresna
horren xedea da gure erakundean zein entitate
bazkideetan arlo horietan azal liratekeen jardun-
bideak saihestea eta erauztea. Horrekin batera,
babes-esparrua eskaintzen die sektoreari lotuta-
ko pertsona guztiei.

— Euskadiko GGKE-en Koordinakundeak parte
hartu duen erakundeen dokumentuetan egin di-
tuen ekarpen guztietan, genero-ikuspegia sartzen
dela bermatu dugu.

— Gure erakundearen aurrekontuak genero-ikus-
pegiarekin egitea eta arlo horretan erakundeei
bide egitea helburutzat duen barne-prozesuarekin
jarraitu dugu, halaber. Horretarako hainbat tresna
sortu ditugu urteetan zehar. Hain zuzen ere, gure
esperientziaren eta aurrerapausoen berri emateko,

Bilbon uztailaren 1 eta 3 arteko Ekonomia Femi-
nistaren VII. Biltzarrean parte hartu dugu. Zehaz-
ki, honako hitzaldi hau aurkeztu dugu: Euskadi-
ko GGKE-en Koordinakundearen esperientzia
genero-ikuspegian oinarritutako aurrekontuetan:
eraikitzeko bidean dagoen prozesua.

— Gure Genero-politikak eskatzen duen beza-
la, Garapenerako Lankidetzaren Euskal Kon-
tseiluan gure erakundea ordezkatzen duen
pertsona batek genero-arduradunaren postuari
eutsi dio.

— Harreman instituzionalei eta genero-ekitateari
dagokienez, bilerak egin ditugu Garapenera-
ko Lankidetzaren Euskal Agentziako genero-
arduradunarekin, lan-agendak partekatzeko, in-
formazioa trukatzeko eta elkarrekin lan egiteko
bideak aztertzeko.

— lkuspuntuen eta edukien bidez, genero-
ikuspegia gure lan komunikatiboan, prestakun-
tzan eta antolatu ditugun jardunaldietan sartu
dugu, besteak beste.

_ Gainera, generoari buruzko prestakuntza-
-jarduketak egin ditugu, gure erakundeari, bes-
te GGKE eta kolektibo batzuei, erakunde publi-
koei, Euskadiko lankidetza-arloko eragileei eta
gizarte osoari, oro har, bideratuta.

— Emakumeen giza eskubideen eta genero-
-ekitatearen defentsan aritzen diren sareekin
aliantzak sendotzen jarraitu dugu. Bizkaiko mar-
txoaren 8ko (Emakumeen Nazioarteko Eguna)
Koordinakunde feministan hartu dugu parte.
Honako lelo hau izan dute mobilizazioek: Sis-
tema arrazista arrakalatu. Tejiendo resisten-
cias feministas. Era berean, Bizkaiko azaroaren

25eko (Indarkeria Matxistaren aurkako Nazioar-
teko Eguna) Koordinakunde feministan ere par-
te hartu dugu, eta honako lelo honekin atera da
kalera aurten: Indarkeria matxistarik gabeko bi-
Zitzak orain! Organicemos la autodefensa femi-
nista. Donostian ere koordinatu gara, mugimen-
du feministan aktiboki diharduten eta GGKE
kideetako partaide diren pertsonen bidez, aza-
roaren 25eko manifestazioan parte hartzeko.

Eragin politikoa

Erakunde publikoekin eta alderdi politikoekin
lan egiten dugu, kalitatezko lankidetza-politika
deszentralizatua sustatzeko eta haren balica
azpimarratzeko:

— Lankidetza-harreman egonkorrak ditugu
lankidetza-politikak lantzeaz arduratzen diren
eragileekin. Azpimarratzekoak dira, adibidez,
honako hauekin egiten ditugun bilerak: Gara-
penerako Lankidetzaren Euskal Agentziarekin,
Arabako, Bizkaiko eta Gipuzkoako foru aldun-
dietako lankidetza-arloekin, eta Gasteizko, Bil-
boko, Donostiako eta beste zenbait udalerrie-
tako udaletako lankidetza-arloekin. Bilerak egin
ditugu, halaber, gobernuko talde politikoekin
eta oposizioko taldeekin Eusko Legebiltzarrean,
hiru lurraldeetako batzar nagusietan eta hiru

Argazkia: Eusko Legebiltzarra

hiriburuetako udalbatzetan. Horrekin batera so-
lasaldiak izan ditugu Euskadiko alderdi politiko
nagusien zuzendaritzekin.

— Urtean zehar lan handia egin dugu Eusko
Jaurlaritzak izapidetutako lankidetzarako euskal
lege berria dela eta. Honako lan hau nabarmen-
du dezakegu: etorkizuneko legearen aurrean
daukagun jarrerari buruzko dokumentua; eta
Garapenerako Lankidetzaren Euskal Kontseilua-
ren jardunaldietan izandako parte-hartzea espa-
rru legal horri buruz eztabaidatzeko; baita Ga-
rapenerako Lankidetzaren Euskal Agentziaren
tailerretan ere gure ekarpenak transmititzeko,
besteak beste. Bilerak izan ditugu hainbat lege-
biltzar-talderekin, halaber, hala nola PSE-EEre-
kin, EH Bildurekin eta Elkarrekin Podemosekin.

Argazkia: Diputatuen Kongresua

— Urtero, agerraldiak antolatzen ditugu lege-
biltzarreko organoetan. Horien artean honako
hauek nabarmentzen ditugu: martxoak 10ean,
Eusko Jaurlaritzako Europako Gaien eta Kanpo
Harremanen Batzordean, Giza garapen jasan-
garrirako politiken koherentzia. Enpresak na-
zioartekotzeko Euskadiko politikaren bereizga-
rri nagusiak ikerketa aurkezteko; apirilak 16an,
Arabako Batzar Nagusien Lehendakaritza,
Euskara, Berdintasun, Lankidetza eta Giza Es-
kubideen Batzordean, GGKE-en papera pan-
demiaren esparruan azaltzeko eta aipatutako
ikerketa aurkezteko; maiatzak 12an, Gipuz-
koako Batzar Nagusien Kultura, Lankidetza,
Gazteria eta Kirolaren Batzordean, ikerketa
bera aurkezteko; maiatzak 25ean, Diputatuen
Kongresuko Garapenerako Nazioarteko Lanki-
detza Batzordean, Espainiako nazioarteko lan-
kidetza-sistema eta arau-esparruaren egune-
raketaren testuinguruan; eta abenduak 1ean,

Eusko Legebiltzarreko Hezkuntza Batzordean,
hezkuntzarako euskal lege berriaren oinarriak
finkatzeko egin den hitzaldian.

— Orobat, ekarpenak egin ditugu zenbait al-
derdi politikoren eta erakunderen hainbat do-
kumentutan (araudi-esparruetan, deialdietan,
dekretuetan...).

— Ordezkaritza aktiboa dugu elkarrizketarako
eta parte hartzeko zenbait eremutan, horien
agenden jarraipena egin dugu, eta horietan ja-
rrerak, proposamenak eta ekarpenak aurkeztu
ditugu. Honako hauek azpimarratzen ditugu:
Garapenerako Lankidetzaren Euskal Agentzia-
ren Kontseilu Errektorea, Garapenerako Lanki-
detzaren Euskal Kontseilua (eta bere Batzorde
Iraunkorra eta Politiken Koherentziarako Batzor-
dea), Kanpoko Ekintzarako Batzordea, edota
Elkarrizketa Zibilerako Mahaia.

Argazkia: Eusko Legebiltzarra

PYEe@HW

1y

Gure ekimenak


https://twitter.com/ONGDeuskadi
https://www.instagram.com/ongdeuskadi/
https://www.youtube.com/user/ONGDEuskadi
http://www.ivoox.com/podcast-podcast-coordinadora-ongd-euskadi_sq_f1131297_1.html
https://vimeo.com/ongdeuskadi

Lurralde-mailan, aipatzeko modukoak dira Bil-
boko Lankidetzarako Udal Kontseilua (eta bere
Batzorde Exekutiboa), Donostiako Udaleko Ga-
rapenerako Lankidetza eta Hezkuntzako Aholku
Kontseilua (baita bere Batzorde lraunkorrean
ere), Gasteizko Garapenerako Lankidetzarako
Elkargunea, Arabako Foru Aldundiko Eskutik
Mundura, eta Gipuzkoako Kooperazio Mahaia.

— Indarrean dagoen euskal erakundeen na-
zioarteko lankidetzari buruzko legediaren be-
tetzea aztertu dugu. Horretarako, erakundeen
aurrekontuen jarraipena egin dugu, gobernu-
-taldearen hasierako proposamenetik abiatuta,
baina oposizioko alderdi politikoak ere kon-
tuan hartuta. Zazpi euskal erakunde nagusiek
lankidetzara bideratutako aurrekontuen zen-
batekoan jarri dugu arreta bereziki. Oso adie-
razgarria izan da pandemia globalaren testuin-
guruan, politika horien egonkortasuna arriskuan
jar zezakeelako. Horrekin batera, beste pauso
bat eman dugu datuen analisian, eta euskal lan-
kidetzaren zifren errealitatea irudikatu dugu ez
bakarrik erakundeen aurrekontuetan, baita bar-
ne produktu gordinean ere. Analisi hori erakun-
deei, alderdi politikoei eta parte hartzen dugun
lankidetza-batzordeei zabaldu diegu.

— Bestalde, erakundeek Garapenerako Lagun-
tza Ofizialaren ehunekoa kalkulatzeko sistema
homogeneo bat ezartzeko proposamena susta-
tzen jarraitu dugu. Gure helburua da, modu mal-
gu batean, barne-produktu gordinaren % 0,7 bi-
deratzeko adostasuna lortzea nazioartean.

— Garapenerako politiken koherentziaren arloa
landu dugu erakundeekin, eta beren aurrera-
pausoei jarraipena egin diegu. Helburua hau
da: gobernu baten ekintzen multzoak lankide-

tzaren eragina hobetzeko xedea partekatzeko
eskatzea, ekintza guztiek giza garapen zuzen
eta jasangarriaren helburuekin bat egin deza-
ten. Laburbilduz, inolako esku-hartzek oztopa
edo deuseztatu ditzan lankidetzaren bidez lor-
tutako aurrerapausoak.

Alde horretatik, nabarmendu nahi dugu parte
hartu dugula lehen aipatutako Garapenerako
Lankidetzaren Euskal Kontseiluaren Politiken
Koherentziarako Batzordean, beste hainbat era-
gilerekin eta gobernuko sailekin batera. Bertan
Hezkuntza-arloko garapen jasangarrirako poli-
tiken koherentziari buruzko txostena ondu da.
Donostiako Udaleko Garapenerako Lankidetza
eta Hezkuntzako Aholku Kontseiluaren lan-talde
batean hartu dugu parte baita ere, eta bertan
adierazle-matrize bat proposatu dugu hiriaren
politikak neurtzeko giza-garapen jasangarriaren
ikuspegitik. Halaber, gai hori landu dugu Ara-
bako Foru Aldundiarekin Eskutik Mundura gu-
nean, eta gaiari buruz ditugun proposamenak
Gasteizko Udalari helarazi dizkiogu.

Bestalde, euskal erakunde nagusien ekimenei
jarraipena egin diegu Garapen Jasangarrirako
Helburuen (GJH) eta 2030 Agendaren lorpena
laguntzeko. Izan ere, garapenerako politiken
koherentzia lortzeko tresnak direla uste dugu.
Zehazki, ekarpenak egin dizkiogu 2030 Agen-
daren Lehentasunen Euskal Programari eta
Trantsizio Sozialaren eta Eusko Jaurlaritzaren
2030 Agendaren |Idazkaritza Nagusiaren 2021-
2024ko Lan-egitasmoari. Arabako Foru Aldun-
diak sortutako Araba Helburu gunean hartu
dugu parte halaber, hainbat erakundeen ordez-
kariekin, elkarteekin eta lurraldeko mota oroko
eragileekin batera izen bereko plan estrategiko
foral berria kontrastatzeko, hari buruz gogoeta

egiteko eta planifikatzeko 2030 Agendaren ikus-
puntuaren barruan.

Bestalde, Hegoa Institutuak garapenerako poli-
tiken koherentziari eta horiek autonomia-mailan
inplementatzeari buruzko ikerketan parte har-
tzera gonbidatu gaitu.

— Hiriburuak ez diren euskal udalerriek bultza-
tutako lankidetza funtsezkoa iruditzen zaigu.
Beraz, udalerri horietako tokiko erakundeak in-
dartzen eta arlo horretatik nazioarteko solidari-
tatea bermatzen dituzten dirulaguntzen deial-
dien jarraipena egin dugu.

— Nikaraguan lan egiten duten erakundeen gu-
nea sortu dugu. Erakunde horiek oso kezkatuta
daude beren lana etengabe oztopatuta baita-

go, gizarte zibilaren parte-hartzea eragozten ari
baita, lan-baldintzak gero eta zailagoak direla-
ko, eta herrialdean giza eskubideak larriki urra-
tzen eta solidaritatea kriminalizatzen ari baitira
duela zenbait urtetik. Talde horren helburua era-
gin politikoa eta soziala izatea izan da, egoera
ezagutzera emateko, erreakzioak eragiteko eta
arazoak konpontzeko. Hala eta guztiz ere, talde
horren jarduera-esparrua Erdialdeko Amerikako
beste hainbat herrialdetara hedatu da, hala nola
El Salvadorrera eta Guatemalara, herrialde ho-
rietan antzeko egoerak pairatzen ari baitira. Ez
hori bakarrik, munduko beste zenbait lekutara
eratu da ere, non giza eskubideen urratzea gero
eta larriagoa den.

— Sareen Sarean parte hartu dugu; Euskadiko
hirugarren sektore sozialeko erakundeen sareak

biltzen ditu, eta haren xedea da gizarte kohesio-
natua, inklusiboa, solidarioa eta parte-hartzailea
sustatzea; hots, pertsona guztion eskubideak
errespetatuko dituen gizarte bat. Honako par-
te-hartze hauek nabarmendu ditzakegu: Go-
bernu Batzordean, eledun baten bidez; Eragin
politikoaren komisioan; eta 2030 Agendan zen-
tratutako lan-gune berri baten eraketan. Azken
horrek, alde batetik, GJHak Sareen Sareko sa-
reetan sustatzea dauka helburutzat; bestetik,
sare hori Eusko Jaurlaritzaren 2030 Agendaren
Idazkaritza Nagusiak sortutako GJHen eta 2030
Agendaren Eragile Anitzeko Foruan integratzen
saiatzen da. Sare horrek egindako inkestan par-
te hartu dugu baita ere. Horren helburua izan da
euskal hirugarren sektoreak gizarteari egindako
ekarpena ezagutzea, ezagutaraztea eta area-
gotzea. Horrekin batera maiatzaren 12ko os-
pakizunean parte hartu dugu, hots, Euskadiko
Hirugarren Sektore Sozialaren Egunean.

Sareen Sareak Hirugarren Sektore Sozialaren
Euskal Behatokian izandako parte-hartzea
nabarmendu nahi dugu, halaber, bai eta Hi-
rugarren Sektore Sozialaren Liburu Zuriaren
sorkuntzan ere. Gainera, sare horretako kide
garenez, Elkarrizketa Zibileko Mahaian dugun
parte-hartzea koordinatuago dago espazio ho-
rretan parte hartzen duten hirugarren sektore-
ko gainerako erakundeekin.

Mobilizazioa eta gizarte-eraldaketarako hezkuntza

Gizarte-eraldaketarekin dugun konpromisoaren
harira, mobilizazioak eta ekintzak antolatu ditu-
gu, sentsibilizaziorako jardunaldiak eta jardue-
rak egin ditugu, eta GGKE-ek eta beste kolekti-
bo edo eragile batzuek sustatutako egitasmoak
babestu ditugu:

— Euskadiko GGKE-en Koordinakundeak, Ba-
tzar Orokorraren bidez, onetsi du Gizarte Eral-
daketarako Hezkuntza eredu-dokumentua. Bes-
te aurrerapauso bat da hezkuntza-paradigma
horretarantz gerturatzeko antolaketan.

Kontsulta ezazu Gizarte
Eraldaketarako Hezkuntza
eredu-dokumentua gure
WEBGUNEAN.

1=
e

——

_ Eredu-dokumentu horretatik abiatuta, era-
kundearen gizarte-eraldaketaren hezkuntza-
rako barne-estrategia sortzen amaitu dugu;
horren helburua lurralde-lanetik abiatzen den
ibilbide-orri bat sortzea da. Altekio-Iniciativas
hacia la sostenibilidad erakundearen laguntza
izan dugu, GGKE-ekin parte-hartzailea den pro-
zesua diseinatzeko eta inplementatzeko.

__ Gipuzkoako SOS Arrazakeriarekin, Medicus-
mundi Gipuzkoarekin eta beste zenbait kolekti-
borekin batera, Xenofobiaren eta Arrazakeriaren

aurkako XXIV. Martxarekin lan egin dugu. Martxa martxoa-
ren 21ean egin da, Trintxerpetik Donostiako Bulebarrera
arte, Zure papera garrantzitsua da lelopean.

— Eraikuntza podcasta jarraitu dugu. 4 ataleko saila da,
eta kalean bertan herritarrei egindako elkarrizketen bidez
gogoetak, esperientziak eta gizartea pandemia ostean be-
rreraikitzeko proposamenak jaso ditugu. 2021ean, zehaz-
ki, honako atal hauek argitaratu ditugu: Zer balio behar
ditugu?, Norekin berreraiki behar dugu gizartea? eta Eta
zerekin konprometituko naiz ni?.

Podcast horren atal guztiak gure
IVOOX-eko kanalean daude eskuragarri. %

__ Urtero, beste hainbat kolektiborekin batera,
Donostiako Udalarekin lan egiten dugu Gipuz-
koako hiriburuko Giza Eskubideen Zinemaldian.
2021ean, apirilaren 23aren eta 30aren artean
ospatu da. Edizio honetan, gainera, Begira TU
on line jolasa sortu dugu; eta lehiaketaren pro-
gramazio ofizial paraleloari erantsi zaio. Jardue-
ra galdetegi labur eta dibertigarri batean datza,
giza eskubideei buruzko gogoeta sustatzeko. In-
teresa pizteko eta parte-hartzera deitzeko, bideo
iradokitzailea sortu dugu, eta aretoetan proiekta-
tu da zinemaldiaren emanaldien zehar. Gaine-
ra, jolasa amaitzean, parte-hartzaileek ekintzara
pasatzeko proposamenak eta GGKE-ei buruzko
informazioa jaso dute, eta bidezko merkataritza-
ko produktuen zozketa batean sartu dira.

__ lrailaren 30ean, Galdakaon, Piedra de to-
que irrati-saioa antolatu dugu Ifiaki Makazaga
kazetariarekin. Kalean egindako irrati-programa
izan da, bizilagunak publiko moduan izanik, eta
bertan solidaritatearekin, giza eskubideekin eta
lankidetzarekin zerikusia zuten istorioak zabal-
du ditugu. Dalila Argueta giza eskubideen de-
fendatzaile hondurastarrak hartu du parte, eta
borroka eta erresistentziako testigantza adierazi
du. Miren Alapont eduki dugu gurekin, halaber,
Galdakaoko Erabide Emakume Elkartearen or-
dezkaria. Kolektibo horrek dokumental parte-
-hartzaile baten sorreran izandako esperientzia
azaldu du; dokumentalak zaintzei buruz gogoe-
ta piztea du xedetzat. Ekimen berritzailea izan
da, eta aurretik Nikaraguan izandako esperien-
tzia baten bidez sortu da. Libe Narbarte Euska-
diko GGKE-en Koordinakundearen ordezkariak
parte hartu du baita ere, GGKE-en lana ezagu-
tzera emateko eta horrela gizarte-eraldaketa
lagunduko duten herritar kritiko, aktibo eta kon-
prometituak sortzeko. Gainera, Inun kantauto-
rearen musikak saioa eta jarduera girotu du.

Gure YOUTUBE-ko kanalean
ikus dezakezu iragarki-bideoa.

Entzun edo ikusi izan ezin bazenuen,
Piedra de toque irrati-programa gure

WEBGUNEAN entzun dezakezu.

— Urriaren 17a Pobreziaren Aurkako Nazioar-
teko Eguna da, eta, Zero Pobrezia kanpaina-
ren esparruan, pobrezia eta berdintasunik eza
eragiten dituzten arrazoiak salatu ditugu. Zure
txertoak ez nau babesten lelopean, zenbait
kolektibok bat egin dugu Pobreziaren Aurka-
ko Astean. Gipuzkoan, honako jarduera hauek
antolatu ditu Donostiako Zero Pobrezia plata-
formak, eta Euskadiko GGKE-en Koordinakun-
deak dinamizatu ditu:

Urriaren 13an, Klub Nautikoaren kanpoaldean,
prentsaurrekoa antolatu dugu Pobreziaren Aur-
kako Astea aurkezteko. Urriaren 15ean, goi-
zean goiz, kale-ekintza bat egin dugu Donos-
tian zehar. Bankuetan, markesinetan eta hiriko
materialetan COVID-19aren aurkako txertaketa
bidegabea eta desberdina salatzeko mezuak
jartzean datza, gogoeta sustatzeko. Urriaren
17an, betiko bizikleta-martxa egin dugu Haizea-
ren Orraziatik Donostiako Bulebarrera arte, Txita
Sound System-en musika-giroarekin. Horrekin
batera, DBUSekin elkarlanean, egun horretan
Zero Pobrezia kanpainaren kartelak jarri ditu-
gu hiriko autobus publikoetan. Urriaren 19an,
Kresala zineklubarekin elkarlanean, Txatar-bil-
tzailearen emaztea pelikula proiektatu dugu.
Osasuna eskuratzeko aukeran dagoen desber-
dintasunari heltzen dio pelikulak. Ikusketa on-
doren, Inma Gala Medicusmundiren zuzenda-
ria eta gaiaren inguruko adituarekin eztabaida
egin dugu. Gainera, Donostiako Zero Pobrezia
plataformak Euskadiko GGKE-en Koordinakun-
dearen Zein da zein? sentsibilizazio-kanpai-
naren ale didaktikoa banatu du Donostialdeko
ikastetxeen artean. Horren helburua irakasleak
Pobreziaren Aurkako Astean ale hori erabiltzera
animatzea izan da.

— Azaroaren 28an, Gasteizko Europa Biltzar
Jauregian, Gasteiz konexioan sentsibilizazio-
-jardunaldiaren seigarren edizioa egin dugu. In-
terneten bidez eman da halaber. Lorea Intxausti
eta Xanti Korkostegi aktoreek aurkeztu dute;
EiTBko Go!azen gazteentzako programan ager-
tzeagatik dira ezagunak. Golazen elkarrekin!
Munduko gazteak batera pandemiari aurre egi-
ten tituluarekin, hain zuzen ere, helburua mun-
duko hainbat herrialdetako umeei eta nerabeei
ahotsa ematea izan da, pandemia globalari bu-
ruz gogoeta egiteko. Gasteizko haurtzaroko eta
nerabezaroko Elkargunearen eta ltaka-Escola-
pios kolektiboaren gazte ordezkariek hartu dute
parte, bai eta Togoko, Gaboneko, Kolonbiako
eta Indiako umeek ere. Gasteizko lkigai Dan-
ce Studio hiri-dantzako eskolako gazteek hartu
dute parte, halaber.

Gure YOUTUBE-ko
kanalean ikus
dezakezu bideoa.

— Azaroaren 16tik 21era, Aguraineko Aste
Solidarioa antolatu dugu Arabako Foru Aldun-
diarekin eta Aguraineko udalarekin batera. Gai
nagusia elikadura-burujabetza izan da, eta hi-
ritarren artean gogoeta piztea eta solidaritatea
bultzatzea izan du helburutzat. Azaroaren 16an
Bizilurrek sortutako Bide berriak: elikadura-
-burujabetza Euskal Herrian dokumentalari bu-
ruz bideo-foro bat egin dugu. Mugarik Gabe
eta Mundubat erakundeek, Unai Aranguren
nekazari eta adituak, eta gai honetan jakitunak
diren Nikaraguako pertsonek hartu dute parte.
Gainera, herritarrek aste osoan zehar Manos
Unidas-en El desafio del hambre erakusketa
bisitatu ahal izan dute. 20an, Mundubatek Hala
Bedi irrati-programaren saio bat antolatu du he-
rrian bertan; elikadura-burujabetzari eta landa-
-eremuetako emakumeen egoerari heldu dio.

—_ Bestalde, heziketa-zentroetan zenbait lante-
gi antolatzen lagundu dugu. Gure Zein da zein?
sentsibilizazio-kanpainaren esparruan, urrian,
Bakerako Lankidetza Batzarrea eta Manos Uni-
das elkarteek beren proiektuen eta esperien-
tzien berri eman diete Francisco de Vitoria BHIko
eta Corazonistas ikastetxeetako ikasleei, Gas-
teizko zentroak biak.

— Mundua eskolan, eskola munduan progra-
mak, Garapenerako Lankidetzaren Euskal Agen-
tziak bultzatutakoa, arrazakeriaren eta bazter-
keriaren prebentzioan lagundu nahi du, bai eta
enpatia eta solidaritatea ikastetxeetan sustatzea
ere. Helburu hori lortzeko, immigranteen istorioei
esker, tailerrak antolatu ditugu honako ikastetxe
hauetan, eta beren irakasleekin lan egin dugu:
Corazonistas (Gasteiz), Laudioko Institutua, Ama
Guadalupekoa eta Egiluze Ikastetxea (Hondarri-
bia) eta Azkorri |kastetxea (Getxo).

— Unibertsitate Kritiko Sarea GGKE-ek (eta
haien artean Euskadiko GGKE-en Koordinakun-
deak), bai eta Gipuzkoako UPV/EHU campuse-
ko unibertsitateko eragileek osatzen dute. Sare
horrek xede du ahaleginak koordinatzea, balia-
bideak optimizatzea eta unibertsitateak gizar-
tean ahalik eta eragin handiena lortzea. 2021.
urtean sare horretan parte hartu eta lagundu
dugu, adibidez, 2022an egingo den Universi-
dad Popular de los Movimientos Sociales-en
antolaketan.

— Gure Hezkuntza Baliabideen Katalogoa
eguneratu dugu Interneten; kide diren GGKE-
-en hainbat material biltzen ditu. Tresna hori
erreferentzia erabilgarria da ikastetxeentzat
eta partikularrentzat, eta baliabideetan bilaketa
zehatzak egiteko aukera ematen du, gai jakinen
edo hartzaileen adin-tarteen arabera. Gainera,
hezkuntza-erakunde nagusiei ere ezagutarazi
diegu material hori.

Kontsulta ezazu Hezkuntza
Baliabideen Katalogoa
gure WEBGUNEAN.

Sektorea eta zerbitzuak sendotzea

Jendeari, GGKE-ei eta erakundeei emandako arreta

— Bazkide diren erakundeei, besteak beste,
gai hauei buruzko informazio- eta aholkularitza-
-zerbitzua eman diegu: lankidetza, diru-lagun-
tzen deialdiak, zerbitzu eta baliabideak, enple-
gu- eta boluntariotza-eskaintzak, prestakuntza,
materialaren mailegua, genero-berdintasuna,
komunikazioa, eragin politiko, mobilizazio so-
Ziala, gizarte-eraldaketarako hezkuntza eta ad-
ministrazio- eta lege-izapideak.

— Informazioa eta aholkuak behar zituzten per-
tsonak lagundu ditugu, batez ere GGKE-etan bo-
luntariotza-lanak egiteari eta euskal erakundeek
esku hartzen duten hegoaldeko herrialdeak soli-
daritate-gakoan bisitatzeko aukerari buruz.

Hegoaldearekin elkarlanean aritu nahi
duzu? Nola parte hartu dosierra kontsulta

dezakezu gure WEBGUNEAN. j

— Lan-poltsa kudeatu dugu, eta jasotako
dohaintzak bideratu ditugu. GGKE-ekin aritzen
diren eta bazkide diren erakundeei beherape-
nak, hobariak edo ekarpen solidarioak ematen
dizkieten eta sozialki irizpide arduratsuak dituz-
ten enpresei buruzko informazioa bildu dugu.

— Bitartekaritza-lanak egin ditugu GGKE-en
eta erakundeen edo beste erakunde eta eragile
batzuen artean. Lan horretan jarduerekin, eki-
menekin eta espazioekin lotutako proposame-
nak bideratu dizkiegu erakundeei, haietan parte
hartu ahal izateko, eta elkar hobeto ezagutu eta
hobeto koordinatu ahal izateko.

— Abenduaren 18an, Gasteizko Udalarekin
eta Arabako Foru Aldundiarekin batera, Topo
eginez: GGKE-en eta sorkuniza artistikoarekin
zerikusia duten kultur eragileen arteko topake-
tarako eta ezagutzarako jardunaldia egin dugu
Arabako hiriburuan. Horren helburua Gasteizen
eta Araban egindako lankidetza-esperientzia
arrakastatsuak ezagutzea, eta lankidetza be-
rriak sortzeko harremanak sustatzea izan da.

PYEe@HW

19,

Gure ekimenak


https://www.ongdeuskadi.org/eu/colabora.php
https://twitter.com/ONGDeuskadi
https://www.instagram.com/ongdeuskadi/
https://www.youtube.com/user/ONGDEuskadi
http://www.ivoox.com/podcast-podcast-coordinadora-ongd-euskadi_sq_f1131297_1.html
https://vimeo.com/ongdeuskadi

— Bizkaiko Foru Aldundiarekin lan egin dugu
Bizkaiko lankidetzaren hogeigarren urteurrena
ospatzeko eginkizuna antolatzeko; Bilbon egin
da abenduaren 15ean. Erdietsitako lorpenak os-
patzea eta lankidetzak lurraldean dituen erron-
kak antzematea izan du xedetzat. Azul Tejerina
kazetariak aurkeztu zuen eginkizuna, eta Teresa
Laespada Bizkaiko Foru Aldundiko Enplegua,
Gizarte Inklusioa eta Berdintasuna Sustatzeko
foru-diputatuak, eman dio hasiera. Carlota Sanz
Doughnut Economics Action Lab fundatzailea-
ren eskutik Donutaren ekonomia konferentzia
jaso dugu. Horrekin batera, mahai-ingurua egin
dugu, eta pertsona hauek hartu dute parte: Na-
txo Rodriguez (Bizkaiko Foru Aldundiko Lanki-
detzaren eta Aniztasunaren zuzendari nagusia);
Olatz Ecenarro (Euskadiko GGKE-en Koordi-
nakundearen lehendakariordea); Lucia Ixchiu
(Guatemalako giza eskubideen defendatzailea);
eta Iratxe Braceras kooperanteak. Arymux zeinu-
-dantzako antzezpen-konpainia inklusiboak an-
tzezpena egin du, eta Angel Maria Remirez de
Ganuza Ayastuy irudigilearen irudikapen grafi-
koa izan dugu.

— Batzar Orokor telematikoa egin dugu ekaina-
ren 23an, bai eta 20 lurralde-batzar ere, aurrez
aurrekoak zein birtualak (9 Araban, 3 Bizkaian
eta 8 Gipuzkoan). Batzar horietan eta gainerako
lantaldeetan GGKE-ek parte-hartze oso aktiboa
izan dute.

— Euskaraldia kanpaina prestatzeko bilere-
tan egon gara. Ekimen horretan parte hartzen
dugu, eta bere helburua euskararen erabilera
bultzatzea da.

— Espainiako Garapenerako erakundeen
Koordinakundeko kide gara, eta, beraz, haren
lanaren jarraipena egin dugu eta haren eki-
menak bultzatu ditugu. Honako gune hauetan
izandako parte-hartzea nabarmentzen dugu,
besteak beste: apirilaren 20an, Batzar Orokor
telematikoan; azaroaren 5ean, zuzendaritzaren
eta lehendakaritzen online bileran; GGKE-en
Koordinakunde Autonomikoen Sarearen hainbat

urteroko bileretan; azaroaren 26an eta 28an,
Murtzian, GGKE-en Koordinakunde Autonomi-
koen Sarearen urteroko Bilkuran. Gainera, na-
barmendu behar dugu Espainiako Garapene-
rako erakundeen Koordinakundearen Gobernu
Batzordean sartu garela Il. lehendakariorde-
tzaren bitartez. Horrek haren agendaren, lan-
-gaien eta erabaki-guneen jarraipen zorrotza
ekarri du.

Espainiako Garapenerako erakundeen Koordi-
nakundearen eta koordinakunde autonomikoen
Genero-taldeen Sarea berraktibatu da. Koor-
dinazio-gunea da, aipatutako taldeen artean
sinergiak sortzeko eta genero-berdintasunaren
kontuetan aurreratzeko Espainiako Garapene-
rako erakundeen Koordinakundean. Halaber,
GGKE-en Koordinakunde Autonomikoaren Sa-
rearen Komunikazio-taldean parte hartzen hasi
gara, hainbat tresna, dokumentu eta lan-ildoak
komunean jartzeko eta partekatzeko, eta orobat
baterako komunikaziorako kanpainetan edota
ekimenetan ekarpenak egiteko.

— Euskadiko GGKE-en Koordinakundea Eusko
Jaurlaritzaren Giza Eskubideen Defendatzai-
leak Aldi Baterako Babesteko Euskal Progra-
maren aukeraketa-batzordearen parte da. Ho-
rregatik, 2021ean ekimen horretan parte hartu
dugu, gure arlotik ekarpenak egin dizkiogu eta
bere lana lagundu dugu.

— Eusko Jaurlaritzaren Ignacio Ellacuria sa-
riaren epaimahaiaren parte gara. Sari horren
xedea erakundeen, kolektiboen, pertsona in-
dibidualen edo ekimenen jarduketak aitortzea
da; zehazki herrialdeen arteko berdintasunaren
eta justiziaren aldeko eta pobrezia gainditzeko
borrokan. Horregatik, erantzunbehar horretatik
eratorritako bileretan parte hartu dugu.

— Eusko Jaurlaritzaren Euskadiko Gazteak
Lankidetzan programaren partaide gara, hala-
ber. Ekimen horren helburua hau da: biztanle
gazteak lankidetza-jarduketen bitartez sentsi-
bilizatzea euskal GGKE-ek esku hartzen duten
herrialdeetan, eta solidaritatean oinarritutako
kultura sustatzea herrien eta kulturen artean.
Programa prestatzeko hainbat bileretan hartu
dugu parte, zehazki.

— Gainera, Euskadiko Finantza Etikoen Elkarte-
ko kide gara. Haren helburua da Euskadin ban-
ka etikoaren sistema bat finkatzen laguntzea.
Maiatzaren 10ean aurrez aurre eta telematikoki
egin den Batzarrean parte hartu dugu.

— Halaber, zenbait gairi buruzko 14 posiziona-
mendurekin, kontzentraziorekin, manifestaziore-
kin eta kale-ekintzarekin bat egin dugu; batzuk
kide diren erakundeenak izan dira, eta beste
batzuk, berriz, kanpoko kolektiboenak.

— Gure egoitza, Araban, Gasteizko Simone
de Beauvoir Elkarteen Etxean dago; Bizkaian,
Bilboko Boluntaren Ganbara elkargunean; eta
Gipuzkoan, Donostiako lokal batean, beste era-
kunde batzuekin batera. Testuinguru horri es-
ker, beste pertsona batzuengana eta hartzaile
gehiagorengana eta askotarikoengana iristen
gara. Gainera, Gasteizko Udalak utzitako lonja
bat ere badaukagu, bazkide diren GGKE-en
materialak gordetzeko.

Prestakuntza eta jardunaldiak

GGKE-ek zer prestakuntza-behar dituzten az-
tertu dugu, eta erakundeen eta beste zenbait
eragileren proposamenak aztertu ostean, hona-
ko ekintza hauek antolatu ditugu:

— Maiatzaren 13an Sare sozialetan euskaraz
frebatzeko formakuntza prestakuntza-saio tele-
matikoa antolatu dugu. Xabier Artolak, AEK-ko
kideak, eman du. Orain dela zenbait urte ha-
sitako prestakuntza-prozesu baten esparruan
dagoen saioa da, eta bere helburua euskararen
erabilera bultzatzea da GGKE-etan eta lankide-
tzaren sektorean.

— Maiatzaren 25ean [lraunkortasun ekonomi-
koa GGKE-etan: krisi-garaietarako tresna era-
bilgarriak hitzaldia antolatu dugu, modu tele-
matikoan. La Tercera Pata erakundeko Pablo
Sal-ek eman du. Gune horretan, zehazki, pres-
takuntza-prozesu zabalagoa sortu da honako 4
saioen bidez (lehenengo hirurak telematikoak
izan dira, azkenekoa aurrez aurrekoa): Iraunkor-
tasun ekonomikoa GGKE-etan, azaroaren 18an;
Kontabilitate praktikoa eta proiektuen ekarpen-
-marjina, abenduaren 2an; Urteko aurrekontuak
eta alorraren araberako lana, abenduaren 16n;
eta Emaitzak eta kezkak partekatuz, 2022ko
otsailaren 7an eta 10ean, Donostian eta Bilbon
hurrenez hurren.

— Uztailaren 6an, Bilbon, Eraldaketarako lanki-
delza. Garapenerako lankidetza berria etenga-
beko eraldaketan dagoen munduan mahai-
-inguruaren Il. jardunaldia egin dugu. Interneten
bidez eman dugu baita ere. Pilar Kaltzada ka-
zetariak moderatutako bi mahai-inguru egin di-

tugu. Lehenengoan, Aurrera begiratu atzera
begiratzeari utzi gabe: Euskadiko garapenerako
lankidetza berri baterako gakoak izenburupean,
hainbat adituk hartu dute parte. Horiek hainbat
gaiei buruzko artikulu motibagarriak eta iradoki-
tzaileak idatzi zituzten aurretik, eta honako hauek
izan ziren: Gloria Guzman, Hegoa Institutuko
ikertzailea; Javier Arellano Yanguas, Deustuko
Unibertsitateko Gizarte eta Giza Zientzietako Fa-
kultateko dekanoa; Mertxe Larrafiaga, ekonomia
feministako aditua eta UPV/EHUko nazioarteko
ekonomiako irakasle eta ikertzailea; eta Andrés
R. Amayuelas, Espainiako Garapenerako era-
kundeen Koordinakundearen lehendakari ohia
(Miquel Carrillo ordeztu zuen, erakunde horren
batzordekidea eta artikuluaren idazlea). Biga-
rren eztabaidan, Alderdi politikoen jarrerak Eus-
ko Legebiltzarra izapidetzen ari den etorkizu-
nezko lankidetza lege berriaren aurrean, honako
ordezkari politiko hauek parte hartu dute: Maita-
ne Ipifiazarrek, EAJ-PNVkoak; Diana Urreak, EH
Bildukoak; Ifiigo Martinezek, Elkarrekin Pode-
mosekoak; Teresa Laespadak, PSE-EEkoak; eta
Carmelo Barriok, PP-Ciudadanosekoak.

Jardunaldiaren bideoak ikusi @

eta artikuluak irakurri ditzakezu

gure WEBGUNEAN.

— TicketBai online fakturazio-sistema berriari
buruzko hainbat prestakuntza bultzatu ditugu,
halaber. Horien artean, bereziki nabarmendu
nahi dugu La Tercera Patak irailaren 16an egin-
dako hitzaldi telematikoa; irabazi-asmorik gabe-
ko erakundeei bideratuta egon da, eta Bizkaiko
Foru Aldundiak eman du.

— lrailaren 22an, Bilbon, Sexu- eta genero-
aniztasuna hitzaldia antolatu dugu. Aitzole
Araneta adituak eman du. Barne-saio horren
helburua gaian sakontzea izan da, gure erakun-
dean jarrera-hartze adostuak eratzeko.

— lrailaren 24an eta 25ean, Garapenerako
Lankidetzaren Euskal Agentziarekin eta He-
goa Institutuarekin batera, Giza eskubideak,
guztientzako eskubide? Begirada kritiko bat
hezkuntzatik izeneko jardunaldiaren V. edizioa
egin dugu, gizarte-eraldaketarako hezkuntza-
ren alorrean. Jardunaldiaren helburua izan da
gogoeta piztea eta giza eskubideen ikuspegia
hezkuntzaren arloan praktikan jartzeko moduan
sakontzea. Lehen saioan, Helena Malenok (ka-
zetaria eta giza eskubideen defendatzaileak)
eta Arturo Orregok (filosofoa eta hezkuntzako
espezialistak) elkarrekin hitz egin dute. Maria
Oianguren Gernika Gogoratuz ikerketa-zentroaren
zuzendariak moderatu du saioa. Bigarren jardu-
naldian, Euskal Herriko Mugarik Gabeko Inge-
niaritzako Pepe Ruizen moderazioarekin, giza
eskubideei buruzko esperientzia eraldatzaileen
mahai-ingurua egin dugu. Honako erakunde
hauek hartu dute parte, hainbat ikuspegiri hel-
tzeko: Solidaridad Internacional-Nazioarteko
Elkartasuna (migratzaileen eskubideak); Mugen
Gainetik (LGTBI kolektiboko pertsonen eskubi-
deak); eta Peruko Movimiento Manuela Ramos

(emakumeen eskubideak). Azken hitzaldia,
Giza eskubideen ikuspegi humanista, antropo-
zentrikoa eta estatu-zentrikoa hezkuntzan, Rei-
naldo Matias Fleuri brasildarraren esku geratu
da; hezkuntzako doktorea eta giza eskubideen
eta deskolonizazioan aditua da.

Jardunaldiaren bideoak eta errelatoretza D

ikusi ditzakezu gure WEBGUNEAN.

— Urriaren 18an, Arabako Foru Aldundiarekin
batera, saio informatibo bat antolatu dugu era-
kunde horren lankidetza-arloko deialdiei buruz.
Horren helburua foru-erakundearen eta GGKE-
-en arteko bilkura-gunea sortzea izan da, tresna
ezberdinen garapena partekatzeko, zalantzak
argitzeko, arazoak amankomunean jartzeko eta
balizko hobekuntzak eztabaidatzeko.

— Urriaren 28an hiru Foru Aldundietako oga-
sunekin bilkura telematikoa antolatu dugu. Bere
izenburua GGKE-ei egindako dohaintzengatiko
desgrabazioak: epeak, araudia, prozedurak...
gai komunak eta aldeak izan da. Bilera horren
xedeak hauek izan dira: erakundeei informazio
erabilgarria ematea, prozedura ezberdinak eza-
gutzea, eta erakundeen zalantzak edota kezkak
instituzioei transmititzea.

— Abenduaren 20an, Garapenerako Lankide-
tzaren Euskal Agentziarekin batera, erakunde-
-barneko VI. genero-jardunaldiak antolatu ditugu
Bilbon, Lankidetza feministarantz izenburuare-
kin. Jardunaldi horietan beste pauso bat eman
izan nahi dugu, asmo handiko eta ikuspegi ire-
kiago eta inklusiboagoa duen helburu horretara
gerturatzeko, feminismoa politika publikoen ar-
datz antolatzailetzat aldarrikatzen baitu. Merce-
des Ruiz-Giménezek Lankidetza feminista mun-
dua eraldatzeko lankidetza-sistema berri gisa
aurkezpena egin du. Horrekin batera, Clara Mur-
gialday Martinezek moderatutako mahai-ingurua
egin dugu, pertsona hauen parte-hartzearekin:
Marina Estarellas Fiol (Direccié General de Coo-
peracié de les llles Balears); Evelin Carrazco
Lopez feminista deskoloniala eta ikertzailea;
Verodnica Castafieda Blandén (Espainiako Gara-
penerako erakundeen Koordinakundekoa); eta
Estrella Ramil Paz, aktibista feminista eta femi-
nismoko, generoko eta nazioarteko lankidetzako
aholkularia.

Jardunaldi horren bideoak gure
WEBGUNEAN eskuratu ditzakezu.

— Halaber, urteroko prestakuntza-saio berri
bat egin dugu, kide diren GGKE-ek emandakoa
eta gainontzeko erakundeei bideratutakoa. Saio
horren xedeak honako hauek izan dira: erakun-
deen artean beren ezagutzez eta esperientziez
aritzea, elkarrekiko lankidetza laguntzea, gizarte-
-eraldaketarako hezkuntzaren ikuspuntua sen-
dotzea erakundeetan, eta sektorea indartzen
duten ezagutzen sare bat sortzea. Abendua-
ren 15ean, zehazki, Zabalketak Bilbon saio bat
eman du, izenburu honekin: Garapenerako lan-
kidetzarako-proiektuak ikasgeletan txertatzeko
metodologiak.

— Bestalde, hainbat gaiei buruzko prestakun-
tza telematikoen ziklo labur bati segida eman
diogu. Horren helburua baliabide teknologikoak

eta metodologikoak gerturatzea izan da, pan-
demia globalaren esparruan erakundeak eta
beren kideak laguntzeko, erakunde-mailan zein
maila pertsonalean. Martxoaren 16an, zehazki,
Pandemia garaian... Gakoak interneteko zuze-
nekoen bidez GGKE-en ekimenak igortzeko tai-
lerra antolatu dugu. Nico Garciak, Erreka Mul-
timediako kideak, eman du. Maiatzaren 20an
Pandemia garaian... Zibersegurtasuna saioa
egin dugu, Elena Lépez-Maya Asisek, Bakea
eta Duintasuna elkartearen kideak emandakoa.
Azkenik, irailaren 23an Pandemia garaian...
Espazio erdi-presentzialak errazteko gakoak
antolatu dugu. Jorge Navacerradak eman du,
Altekio-Iniciativas hacia la sostenibilidad era-
kundearen kideak.

Bestalde, beste eragile batzuek antolatutako
kanpoko prestakuntza-saioetan ere izan da
Euskadiko GGKE-en Koordinakundea, kasu ba-
tzuetan entzule gisa eta beste batzuetan partai-
de, hizlari edo laguntzaile gisa. Horien artetik,
azpimarratzekoak dira honako hauek:

— Ekainaren 5ean, Politiken koherentzia arlo
deszentralizatuan: Euskadiren eredua tailerra
telematikoki eman diogu Espainiako Garapene-
rako erakundeen Koordinakundearen Koordi-
nakunde Autonomikoen taldeari. Tailer horretan
honako hau aztertu dugu: gobernu azpi esta-
taletan eragin politikoa izateko estrategia in-
plementatzeko modua, garapenerako politiken
koherentzia lortzeko.

— Ekainaren 15ean, Donostian, Escuela de
aprendices: jcomo imaginar comunidades de
préactica en el siglo XXI? uda-ikastaroan hartu
dugu parte. Bertan Unibertsitate Kritiko Sareak
egin duen lana ikusgai jarri dugu, baita Univer-
sidad Popular de los Movimientos Sociales-ek
euskal esparruan ezartzeko esperientzia ere.

— lIrailaren 15ean UPV/EHUren udako ikasta-
roan parte hartu dugu. 2030 Agendarako erron-
kak eta indarguneak: hirugarren sektorearen,
elkarteen eta gizarte-mugimenduen eginkizuna
izan du izenburutzat, eta Donostian egin da.
Bertan, gai horren inguruan daukagun ikuspe-
gia partekatu dugu, eta Agendaren ezarpenaren
eredu arrakastatsuak aztertu ditugu hirugarren
sektore sozialaren, elkarteen eta mugimendu
sozialen ikuspuntutik.

— lIrailaren 16an, Donostian, Ayuda en Accion-
-Ekintzaz Lagunduk Giza mugikortasunaren
erronka pobreziaren, klima-aldaketaren eta ga-
tazken testuinguruan. Arrazoiak, igarotzea, hel-
muga eta itzulera antolatu du UPV/EHUren uda-
ko ikastarorako. Esparru horretan, Euskadiko
GGKE-en Koordinakundetik Xede-lurraldeetako
arazoak mahai-ingurua moderatu dugu. Ho-

rrekin batera, irailaren 17ko saioan, ltzuleraren
erronkak eta komunikabideen begirada mahai-
-inguruan hartu dugu parte. Bertan, honako hau
aurkeztu dugu: gure ustez komunikabideek izan
behar duten papera migrazioarekin eta garape-
narekin zerikusia daukaten gaietan, GGKE-en
eginkizuna, eta hainbat proposamen gizarte-
-eraldaketarako komunikazioaren ikuspegitik.

Ikerketak

Lankidetzaren sektorea hobetzen eta sendo-
tzen laguntzeko, honako ikerketa hauek sustatu
eta egin ditugu:

— 2021ean Giza garapen jasangarrirako po-
litiken koherentzia. Enpresak nazioartekotze-
ko Euskadiko politikaren bereizgarri nagusiak
ikerketa aurkeztu dugu. Aurreko urtean egin
genuen, Bakea eta Duintasuna-OMAL Latinoa-
merikako Multinazionalen Behatokiarekin era-
kundearekin batera. Lan horren helburua enpre-
sak nazioartekotzeko euskal politikaren analisi
osoa lortzea izan da, eta horrekin batera Euskal
Autonomia Erkidegoaren foru-sarean eta Eusko
Jaurlaritzaren jarduketan sakontzea. Txosten
horrek politika zehatz horren ezaugarrien ana-
lisi kritikoa egiten du, eta zenbait gomendio ere
ematen ditu, politika hori koherentea izan dadin
giza garapen ekitatiboa eta jasangarria lortzeko
helburuekin. Gainera, kontuan hartzen du, beti,
munduan pobrezia desagerrarazi beharra eta
desberdinkeria guztiak gainditu beharra.

Argitalpena
ikusi dezakezu
WEBGUNE
honetan.

— Euskal GGKE-en lankidetza-proiektuen
eraginaren analisia hasi dugu, halaber.
Zehazki, Chiapas aukeratu dugu aztergai
moduan. lzan ere, bertan erakundeek euskal
erakunde publikoek lagundutako lan-ibilbide
handia daukate. Lan horren bidez azken 10
urteetako esku-hartzeen eragina neurtu nahi
izan dugu, proiektu puntualak ebaluatzetik
haratago. Euskal erakundeen ekimen solida-
rioei esker emakumeengan eta gizonengan
lortutako aldaketa eta eragin sakonen diag-
nosi zabalagoa lortu nahi dugu. Lana egiteko
Bernardo Garcia aholkulariaren laguntza izan
dugu, eta hainbat GGKErekin elkarrizketak eta
tailer parte-hartzaileak egin ditugu. Horrekin
batera, kontraste-talde baten bidez informa-
zioa lortu dugu, eta proiektuen dokumentuak
aztertu ditugu genero-ikuspegitik eta aldake-
taren teoria metodologia moduan erabiliz.

__ Bazkide diren GGKE-en artean beste galde-
tegi bat egin dugu sektorearen egungo egoera
eta bere garapena ezagutzeko. Horren helburua
sektorea berrindartzea eta datu eguneratuak
eskuratzea izan da, eragin politiko eta soziala
lortzeko lana egiteko. lkerketak 2020an jasota-
ko honako datu hauek biltzen ditu: erakundeen
barne-egiturenak, diru-sarrera eta gastuenak,
gizarte-eraldaketarako lankidetza- eta hezkun-
tza-proiektuenak, eta erakundeen esku-hartzea
daukaten eremu geografikoenak, besteak bes-
te. Edizio horrek berritasun bat dauka, hala ere:
Socialco enpresaren laguntza izan dugu. Hori
Espainiako Garapenerako erakundeen Koordi-
nakundearen, bai eta bestelako koordinakun-
de autonomikoen sektoreari buruzko inkestez

arduratzen da, eta beraz haren metodologia
jarraitzea erabaki dugu. Txostenaren azkeneko
emaitza 2022an argitaratuko dugu modu grafi-
koagoan. Gainera, datuen kazetaritzaren ikus-
pegian oinarritu gara, horrek lortutako emaitzak
hobe komunikatzea ahalbidetzen baitu, ikusga-
rriagoak, ulerterrazagoak eta eskuragarriagoak
izan daitezen.

http://www.ivoox.com/podcast-podcast-coordinadora-ongd-euskadi_sq_f1131297_1.html
https://vimeo.com/ongdeuskadi

2022-2030eko Plan Estrategikoa

Prozesu zabal eta parte-hartzailea hasi dugu
erakundearen ibilbide-orri  berria  sortzeko.
2022an amaitu da, 2022-2030eko Plan Estrate-
gikoa Batzar Nagusian onetsi ondoren. Horreta-
rako, lan-taldeek berariazko saioak egin dituzte
Plan Estrategikoari ekarpenak 